
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘TKIR BRONXIOLIT BILAN KASALLANGAN 
BOLALARDA KATAMNEZNING EKOLOGIK 
OMILLAR TA’SIRIDA UZIGA XOS KECHISHI

Azimova Kamola Talatovna
PhD, 3-son Pediatriya va tibbiy genetika kafedrasi dotsenti
Samarqand davlat tibbiyot universiteti 
Samarqand, O‘zbekiston  

Annotatsiya. Mazkur tadqiqotning maqsadi birlamchi o‘tkir bronxiolit epizodini boshdan kechirgan bolalarda katamnestik 
kuzatuv natijalarini baholashdan iborat. Tadqiqot doirasida 1–12 oylik, birlamchi o‘tkir bronxiolit bilan kasallangan 85 
nafar bolada 1,5–2 yil davomida prospektiv katamnestik kuzatuv olib borildi. Tug‘ma bronxopulmonal, yurak-qon tomir 
va markaziy asab tizimi kasalliklariga ega bolalar tadqiqotdan chiqarib tashlandi. Kuzatuv natijalari shuni ko‘rsatdiki, 
takroriy o‘tkir respirator kasalliklar nafaqat bronxoobstruktiv sindrom bilan kechuvchi holatlarda, balki yuqori nafas yo‘llari 
kasalliklari — faringit, laringit, traxeitis va ularning kombinatsiyalarida ham kuzatilgan. Olingan natijalar o‘tkir bronxiolitdan 
keyingi davrda bolalarni uzoq muddatli kuzatuvga olish muhimligini ko‘rsatadi.

Kalit so‘zlar: bolalar, o‘tkir bronxiolit, katamnez.

Abstract. The aim of this study was to assess the follow-up outcomes of children who experienced a primary episode 
of acute bronchiolitis. A prospective follow-up study was conducted involving 85 children aged 1–12 months who had 
a confirmed primary episode of acute bronchiolitis. The duration of post-episode observation ranged from 1,5–2 years. 
Children with congenital diseases of the bronchopulmonary system, cardiovascular system, or central nervous system 
were excluded from the study. The follow-up analysis demonstrated that recurrent episodes of acute respiratory diseases 
were observed not only in conditions associated with obstructive syndrome, such as acute obstructive bronchitis and 
recurrent bronchiolitis, but also in upper respiratory tract diseases, including pharyngitis, laryngitis, tracheitis, or their 
combinations. These findings highlight the importance of long-term monitoring of children after acute bronchiolitis to 
prevent recurrent respiratory pathology.

Keywords: children, acute bronchiolitis, follow-up.

Аннотация. Целью исследования являлось изучение особенностей катамнестического наблюдения у детей, 
перенесших первичный эпизод острого бронхиолита. Проведено проспективное катамнестическое наблюдение 
за 85 детьми в возрасте 1–12 месяцев с первичным эпизодом острого бронхиолита. Продолжительность 
наблюдения после перенесённого заболевания составила 1,5–2 года. Из исследования были исключены дети с 
врождёнными заболеваниями бронхолёгочной системы, сердечно-сосудистой системы и центральной нервной 
системы. Результаты катамнестического анализа показали, что повторные эпизоды острых респираторных 
заболеваний отмечались не только при патологии, сопровождающейся бронхообструктивным синдромом, но и 
при заболеваниях верхних дыхательных путей, таких как фарингит, ларингит, трахеит, а также при их сочетании. 
Полученные данные подтверждают значимость длительного наблюдения детей после перенесённого острого 
бронхиолита.

Ключевые слова: дети, острый бронхиолит, катамнез.

K I R I S H 
Respirator-sintsitial (RS) infeksiyasi bilan bog‘liq o‘tkir bronxiolit bolalarda qaytalanuvchi bronxoobstruktiv 

sindrom (BOS) hamda keyinchalik bronxial astma rivojlanishining muhim xavf omillaridan biri sifatida ilmiy 
adabiyotlarda e’tirof etiladi. O‘tkazilgan tadqiqotlar natijalariga ko‘ra, bokavirus, metapnevmovirus va ayniqsa 
RS-infeksiyasi etiologiyasida kechgan bronxiolitni boshdan kechirgan bolalarda 5–7 yosh oralig‘ida bronxial 
astma rivojlanish ehtimoli sezilarli darajada yuqori bo‘lishi aniqlangan [1,5]. Amerika olimlari tomonidan olingan 
ma’lumotlar shuni ko‘rsatadiki, o‘tkir virusli bronxiolitning og‘irlik darajasi 3 yoshgacha bo‘lgan bolalarda 
bronxial astma simptomlarining ifodalanish darajasi bilan bevosita bog‘liqdir [2,6]. 

Shuningdek, bronxiolitni boshdan kechirgan bolalarning qariyb 55 foizida bronxoobstruktiv sindrom 
bilan kechuvchi respirator patologiyaning qayta-qayta kuzatilishi qayd etiladi. Bu holat bronxiolalarda to‘liq 
rezolyutsiyaga uchramagan balg‘amning turg‘unligi bilan izohlanib, u bir necha yil davomida o‘pkaning hayotiy 
sig‘imini pasaytirishi hamda keyinchalik surunkali obstruktiv o‘pka kasalligi va bronxial astma rivojlanishiga 
sharoit yaratishi mumkin [3]. Shu munosabat bilan ushbu tadqiqot o‘tkir bronxiolit bilan kasallangan bolalarning 
katamnezida ekologik omillarning ta’sirini aniqlashga qaratildi.

M A V Z U G A  O I D  A D A B I Y O T L A R  S H A R H I
So‘nggi yillarda o‘tkir bronxiolitning bolalar sog‘lig‘iga uzoq muddatli ta’sirini o‘rganish pediatriyada dolzarb 

ilmiy yo‘nalishlardan biri sifatida shakllanmoqda. Tadqiqot natijalari shuni ko‘rsatadiki, o‘tkir bronxiolit, ayniqsa 
respirator-sintsitial virus etiologiyasida kechgan holatlarda, keyingi davrda bronxoobstruktiv sindrom va 
bronxial astma rivojlanishi xavfi sezilarli darajada ortadi. Azimova va Garifulina tomonidan olib borilgan klinik 
tadqiqotlarda o‘tkir bronxiolitning og‘ir kechishi sitokinlar muvozanatining buzilishi bilan bog‘liqligi ilmiy jihatdan 
asoslab berilgan hamda kasallikning qaytalanuvchi xususiyatlari aniqlangan.

Spichakning ilmiy ishlari virusli bronxiolitdan keyingi davrda nafas yo‘llarida surunkali o‘zgarishlar rivojlanish 
ehtimoli mavjudligini ko‘rsatadi. Samsygina va Vyjlovaning tadqiqotlariga ko‘ra, tez-tez kasallanuvchi bolalar 
guruhida bronxoobstruktiv holatlarning rekurrentligi tashqi muhit va infeksion omillar ta’siri bilan chambarchas 
bog‘liqdir. Xalqaro tadqiqotlarda ham bronxiolitdan keyingi davrda respirator kasalliklarning qaytalanishi 
ekologik va immunologik omillar ta’sirida shakllanishi ilmiy jihatdan tasdiqlangan.

T A D Q I Q O T  M E T O D O L O G I YA S I
Birlamchi o‘tkir bronxiolit epizodini boshdan kechirgan 85 nafar bolada 1,5–2 yil davomida katamnestik 

kuzatuv olib borildi. Kuzatuv natijalariga ko‘ra bolalar klinik xususiyatlariga qarab ikki guruhga ajratildi.
Birinchi guruhni yuqori nafas yo‘llari kasalliklari (YNYK) bilan kechuvchi takroriy o‘tkir respirator kasalliklar 

(O‘RK), shuningdek bronxit yoki bronxiolit ko‘rinishidagi obstruktiv komponent bilan namoyon bo‘lgan pastki 
nafas yo‘llari shikastlanishiga ega 38 nafar bola tashkil etdi. Ushbu guruh tez-tez kasallanuvchi bolalar yoki 
rekurrent respirator patologiyaga ega bemorlar sifatida baholandi.

Ikkinchi guruhga esa yil davomida epizodik tarzda, ya’ni 1–2 marotaba o‘tkir respirator kasalliklar kuzatilgan 
47 nafar bola kiritildi. Rekurrent O‘RK guruhini shakllantirishda yoshga mos mezonlar qo‘llanilib, 1 yoshgacha 
bo‘lgan bolalarda yiliga 4 va undan ko‘p, 1–3 yosh oralig‘ida yiliga 6 va undan ko‘p, 4–5 yoshda yiliga 5 va 
undan ko‘p, 5 yoshdan katta bolalarda esa yiliga 4 va undan ko‘p O‘RK epizodlari mezon sifatida qabul qilindi 
[4].

Shuningdek, yiliga kamida 3 marotaba takrorlangan obstruktiv bronxit holatlari rekurrent obstruktiv 
bronxit sifatida baholandi [4,7]. Statistik tahlil Statistica 10 dasturi yordamida amalga oshirilib, parametrik va 
noparametrik variatsion statistika usullari qo‘llandi, nisbiy ko‘rsatkichlar foizlarda hisoblandi hamda guruhlar 
orasidagi farqlar Student t-kriteriysi va to‘rt katakli jadvallar uchun χ²-kriteriy asosida baholandi, bunda 
ishonchlilik darajasi p < 0,05 deb qabul qilindi.

T A H L I L  V A  N A T I J A L A R
Katamnestik kuzatuv natijalariga ko‘ra, o‘tkir bronxiolitni boshdan kechirgan bolalarning 41,2 foizida, 

ya’ni 85 nafar boladan 35 nafarida, yuqori va pastki nafas yo‘llarining rekurrent shikastlanishlari aniqlangan. 
Ikkinchi guruhda, yiliga 1–2 marotaba o‘tkir respirator kasalliklar kuzatilgan bolalar orasida, bronxoobstruktiv 
sindromning takrorlanish chastotasi nisbatan past bo‘lib, 12,8 foizni tashkil etdi (χ²=5,219; p=0,023). Ushbu 
guruhda yuqori nafas yo‘llari kasalliklari ustunlik qilib, ularning uchrash chastotasi 63,8 foizni tashkil etdi 
(χ²=37,485; p=0,001), bronxlar va yuqori nafas yo‘llari kasalliklarining kombinatsiyalangan shikastlanishi esa 
6,4 foiz holatlarda qayd etildi (χ²=2,514; p=0,113). Olingan natijalar ikkinchi guruh bolalarida bronxoobstruktiv 
holatlarning kamroq uchrashini hamda yuqori nafas yo‘llari kasalliklarining ustunligini ko‘rsatadi (1-jadval).

1-jadval. Taqqoslash guruhlarida takroriy kasalliklarning (ВОS va YNYК) uchrash chastotasining taqsimoti

 Uchrash chastotasi
I guruh
n=38

II guruh
n=47 c2 Р

abc % abc %
Yiliga 3–4 marta O‘RK 
epizodlari 0 0 39 83,0 58,265 0,001

ulardan: ВОS 0 0 6 12,8 5,219 0,023
YNYК 0 0 30 63,8 37,485 0,001
ВОS+ YNYК 0 0 3 6,4 2,514 0,113
Yiliga 3–4 marta O‘RK 
epizodlari 3 7,9 8 17,0 1,553 0,213

ulardan: ВОS 3 7,9 1 2,1 0,320 0,212
YNYК - 6 12,7 5,219 0,023
ВОS+ YNYК 1 2,1 0,818 0,366
Yiliga 5–6 marta O‘RK 
epizodlari 19 50 0 0 30,265 0,001

ulardan: O‘ОB 7 18,4 0 0 9,435 0,003
ВОS+ YNYК 12 31,6 0 0 17,282 0,001
Yiliga 6 martadan ortiq 
O‘RК epizodlari 16 42,1 0 0 24,378 0,001

ulardan: ВОS 10 26,3 0 0 14,018 0,001
ВОS+ YNYК 6 15,8 0 0 7,985 0,005

O‘tkir respirator kasalliklarning yiliga 3–4 marotaba kuzatilishi I guruhda 7,9 foizni, II guruhda esa 17,0 
foizni tashkil etdi. I guruhga kiritish, asosan, obstruktiv bronxitning tez-tez takrorlanishi bilan bog‘liq bo‘lib, 
ushbu ko‘rsatkich 7,9 foizni tashkil etdi (χ²=0,320; p=0,212). Samsygina G.A. tomonidan taklif etilgan 2016–
yilgi mezonlarga muvofiq, yiliga 3 va undan ko‘p obstruktiv bronxit epizodlarining kuzatilishi bolalarni tez-tez 
kasallanuvchilar toifasiga kiritish uchun asos hisoblanadi (χ²=1,553; p=0,213) [4].

Yiliga 5–6 marotaba o‘tkir respirator kasalliklar qayd etilgan bolalarda bronxoobstruktiv sindrom 
retsidivlari 18,4 foiz holatlarda aniqlangan (χ²=9,435; p=0,003), bronxlar va yuqori nafas yo‘llari kasalliklarining 
kombinatsiyalangan shikastlanishi esa 31,6 foizni tashkil etdi (χ²=17,282; p<0,001). Yiliga 6 martadan ko‘p 
o‘tkir respirator kasalliklar kuzatilgan bolalar orasida I guruh ustunlik qilib, ularning ulushi 42,1 foizni tashkil etdi 
(χ²=24,378; p=0,001). 

Ushbu guruhda obstruktiv bronxitning takrorlanish chastotasi 26,3 foizga teng bo‘lib (χ²=14,018; p=0,01), 
bronxoobstruktiv sindrom va yuqori nafas yo‘llari kasalliklarining kombinatsiyasi 15,8 foiz bolalarda qayd 
etildi (χ²=7,985; p=0,005). Olingan natijalar I guruh bolalarida obstruktiv kasalliklarning rekurrentlik darajasi 
yuqoriligini ko‘rsatadi.

X U L O S A  V A  T A K L I F L A R
Katamnestik tahlil natijalari shuni ko‘rsatadiki, o‘tkir bronxiolitdan keyingi davrda kuzatiladigan takroriy o‘tkir 

respirator kasalliklar faqat bronxoobstruktiv sindrom, jumladan obstruktiv bronxit yoki bronxiolit bilan cheklanib 
qolmay, balki tashqi muhit omillari ta’siri hamda yuqori nafas yo‘llari kasalliklari — faringit, laringit, traxeitis yoki 
ularning turli kombinatsiyalari bilan ham namoyon bo‘ladi. 

Shu munosabat bilan o‘tkir bronxiolit bilan kasallangan bolalarda uzoq muddatli katamnestik kuzatuvni 
tashkil etish klinik jihatdan maqsadga muvofiq hisoblanadi. Ayniqsa, bronxoobstruktiv sindromning qaytalangan 
holatlarida bolalarni dispanser nazoratiga olish va ularning holatini muntazam klinik baholash muhim 
ahamiyatga ega. Ekologik jihatdan noqulay hududlarda yashovchi bolalarda nafas yo‘llari kasalliklarining 
oldini olish choralariga alohida e’tibor qaratish, respirator infeksiyalarni erta aniqlash va o‘z vaqtida davolashni 
ta’minlash zarur. Shuningdek, ota-onalar o‘rtasida profilaktik tavsiyalarni keng targ‘ib etish va sog‘lom turmush 
tarzini shakllantirish bronxiolitdan keyingi asoratlar rivojlanish xavfini kamaytirishga xizmat qiladi.

